
DEHQON XO‘JALIKLARIDA MAHSULOT 
YETISHTIRISH SAMARADORLIGINI 
OSHIRISHDA TOMORQA XIZMATI 
KLASTERLARINI TAKOMILLASHTIRISH

Xamrayeva Sayyora Nasimovna
Qarshi muhandislik-iqtisodiyot instituti 
“Innovatsion iqtisodiyot” kafedrasi professori

Annotatsiya: Ushbu maqolada dehqon xo‘jaliklari va aholining tomorqa yerlarida samaradorlikni oshirish bilan bog‘liq 
masalalar, “Tomorqa xizmati” klasterlarining ahamiyati keltirilgan bo‘lib, tegishli taklif va tavsiyalar berilgan.

Kalit so‘zlar: dehqon xo‘jaliklari, aholining tomorqa yerlari, samaradorlik, tomorqa xizmati, klaster.
Abstract: This article presents issues related to increasing the efficiency of agricultural farms and population living, the 
importance of real estate service clusters, as well as relevant proposals and recommendations.

Key words: dekhkan farming, household farming, efficiency, homestead services, cluster.
Аннотация: В данной статье приведены вопросы, связанные с повышением эффективности сельскохозяй-
ственных ферм и проживания населения, значением кластеров риэлторского обслуживания, а также соответству-
ющие предложения и рекомендации.

Ключевые слова: дехканское хозяйство, подсобное хозяйство населения, эффективность, приусадебное обслу-
живание, кластер.

K I R I S H
Mamlakatimiz Prezidentining 2018-yil 26-apreldagi “Fermer, dehqon xo‘jaliklari va tomorqa yer egalari 

faoliyatini takomillashtirish bo‘yicha qo‘shimcha chora-tadbirlar to‘g‘risida”gi hamda 2020-yil 30-iyundagi “Aholi 
tomorqalaridan foydalanish samaradorligini oshirishning qo‘shimcha chora-tadbirlari to‘g‘risida”gi qarorlari aso-
sida Respublika hududlarida 2021- yilda jami 651 ta1 “Tomorqa xizmati” MCHJlar faoliyati yo‘lga qo‘yildi.

“Tomorqa xizmati”ning vazifalari dehqon xo‘jaliklari va aholining tomorqa yerlaridan samarali foydalanishni 
tashkil etish, yerga o‘z vaqtida ishlov berish, ekin ekishga ko‘maklashish, serhosil ko‘chatlar hamda mahalliy 
va mineral o‘g‘itlar yetkazib berish, ixcham issiqxonalar qurib berish, yetishtirilayotgan mahsulotlarni qabul qilib 
qayta ishlash, ichki bozorlarga yetkazib berish hamda eksport qilish kabilardan iborat.

1 O‘zbekiston Respublikasi Vazirlar Mahkamasining “Aholi tomorqalaridan foydalanish samaradorligini oshirishning qo‘shimcha cho-
ra-tadbirlari to‘g‘risida”gi PQ–3680-son Qarori. 2020-yil 30-iyun

Ochilova Nargiza Akramovna
Qarshi muhandislik-iqtisodiyot instituti 

tayanch doktoranti

Mavzuga oid adabiyotlar tahlili. Qishloq xo‘jaligi tarmog‘ini, jumladan, dehqon va tomorqa xo‘jaliklari faoli-
yatining ijtimoiy-iqtisodiy rivojlanishi va istiqbollarini o‘rganish masalalari ko‘plab xorijlik olimlar tomonidan 
o‘rganilgan. Xususan, A. Bobok, S. A. Belozyorov, O. A. Sapova, Y. V. Saregorodseva, D. A. Lyubimovlarning 
ilmiy ishlarida qishloq xo‘jaligi sohasini iqtisodiy uslubiyotini va axborotlar bazasini takomillashtirishga alohida 
e’tibor qaratilgan. 

Bu borada O‘zbekistonda qishloq xo‘jaligini iqtisodiy rivojlantirish va tuzilmaviy–tarkibiy o‘zgarishlarni o‘rga-
nishda iqtisodchi olimlardan Q. A. Chariyev, N. S. Xushmatov, B. B. Berkinov, R. X. Ergashev, S. N. Xamraeva, 
 G. T. Samiyeva, Sh. Y. Azizov va boshqalarning ilmiy izlanishlarida tadqiq etilgan.

T A D Q I Q O T  M E T O D O L O G I YA S I
Mavzu yuzasidan ilmiy-tadqiqot ishlarini olib borishda kuzatish, solishtirish, suhbat, anketa so‘rovlari kabi 

tadqiqot usullaridan foydalanildi. 

T A H L I L  V A  N A T I J A L A R
Qashqadaryo viloyatida 139 ta “Tomorqa xizmati” MCHJlari faoliyati yo‘lga qo‘yilib, bugungi kunda ular 

tomonidan 75 mingdan ortiq aholi xonadonlariga xizmatlar ko‘rsatilib kelinmoqda (1-jadval). 

1-jadval: Qashqadaryo viloyatida faoliyat ko‘rsatayotgan “Tomorqa xizmati” MCHJdan foydalanish holati tahlili2

№ Tumanlar DX va ATY soni “Tomorqa xizmati” 
MCHJ lar soni

Bitta “Tomorqa xizmati” MJCH ga 
to‘g‘ri keladigan DX va ATY 

1 G‘uzor 38696 12 3225

2 Dehqonobod 27001 2 13501

3 Qamashi 45865 2 22933

4 Qarshi 53805 10 5381

5 Koson 54140 10 5414

6 Kitob 54455 2 27228

7 Mirishkor 20230 27 749

8 Muborak 14286 12 1191

9 Nishon 27229 20 1361

10 Kasbi 36277 6 6046

11 Chiroqchi 43186 4 10797

12 Shahrisabz 49045 19 2581

13 Yakkabog‘ 52561 3 17520

14 Ko‘kdala 33264 4 8316

15 Shahrisabz sh 25848 6 4308

Qashqadaryo viloyati 611459 139 4399 (o‘rtacha)

52 ta “Tomorqa xizmati” MCHJlar reyestrga kiritilib, shulardan 3 tasiga aholi tomorqalariga kompleks xizmat 
ko‘rsatishi uchun 2,1 milliard so‘m imtiyozli kredit ajratilgan. Qashqadaryo viloyati “Fermer, dehqon va tomorqa 
yer egalari Kengashi” huzuridagi jamg‘arma tomonidan moliyaviy qo‘llab-quvvatlangan Tomorqa xizmati korxo-
nalarining moddiy-texnik bazasi yanada mustahkamlanmoqda. Jumladan, “Tomorqachilik ilmiy-amaliy markazi 
tomorqa xizmati” MCHJ 4 ta sovutgichli omborxona (sig‘imi 800 tonna), 10 sotixli issiqxona, 1 ta minitraktor, 
1 ta mevani quritish va qayta ishlash uskunasi 1 ta yuk tashish (Labo) avtomobili, 4 ta motokultivator, 400 ta 
jo‘ja ochish imkoniyatiga ega bo‘lgan inkubatorlar va boshqa moddiy-texnika asboblari zaxirasiga ega bo‘ldi.

Olib borilgan tadqiqotlarga ko‘ra, viloyatda tashkil etilgan aksariyat “Tomorqa xizmati” MCHJ dehqon 
xo‘jaliklari va aholining tomorqa yerlariga yetarli darajada xizmat ko‘rsatmay kelmoqda. Buni tadqiqot davo-
mida olingan so‘rovnoma natijalaridan ham ko‘rish mumkin. Shu sababli DX va ATY ga sifatli xizmat ko‘rsatish 
va ushbu xo‘jaliklarga xizmat ko‘rsatuvchi “Tomorqa xizmatlari klasteri”ni tashkil etish maqsadga muvofiq. 
Mazkur klasterlarni tashkil etish DX va ATYga resurslar va ma’lumotlardan foydalanish imkoniyatini oshirish, 

2 Qashqadaryo viloyati “Fermer, dehqon xo‘jaliklari va tomorqa yer egalari Kengashi” ma’lumotlari asosida muallif tomonidan tuzilgan.

yirik korxonalarga qaramlikni kamaytirish, innovasiyalar va texnologik rivojlanishni rag‘batlantirish, yangi ish 
o‘rinlarini yaratish va qishloq joylarda daromadlarni oshirishga yordam beradi. Bu esa o‘z navbatida aholining 
shaharlarga migrasiyasini kamaytirishi va mamlakatda iqtisodiy faoliyatning bir tekis taqsimlanishiga yordam 
berishi mumkin.

Umuman olganda, O‘zbekistonda DX va ATY (dehqon xo‘jaliklari va aholining tomorqa yerlari)ga “Tomorqa 
xizmatlari klasteri” rivojlantirish qishloq iqtisodiyotining raqobatbardoshligini oshirish, qishloq aholisi turmushini 
yaxshilash va mamlakatni barqaror rivojlantirishga xizmat qilmoqda. Buning uchun hukumat, xususiy sektor va 
mahalliy hukumat organlarining birgalikdagi sa’y-harakatlari talab etiladi. 

Mazmuniga ko‘ra klaster - bu bir xil elementlarning birlashgan guruhidir. Bunday holda, guruh ma’lum xus-
usiyatlar to‘plamiga ega bo‘lgan mustaqil birlik deb hisoblanadi.

“Tomorqa xizmati” klasterlari – bu DX va ATY hamda qishloq xo‘jaligiga oid xizmatlar ko‘rsatuvchi turli 
tashkilotlar o‘rtasidagi hamkorlik shaklidir. Klaster doirasida korxonalar DX va ATYga foydali bo‘lishi mumkin 
bo‘lgan bir qator xizmatlarni ko‘rsatish uchun kuchlarini birlashtiradi. “Tomorqa xizmatlari klasteri” mexanizasi-
yalash, urug‘lik va o‘g‘itlar yetkazib berish, sug‘orish va o‘simliklarni himoya qilish xizmatlari, texnik ko‘mak va 
konsalting, transport va logistika, kadrlar tayyorlash va rivojlantirish, qishloq xo‘jaligi mahsulotlarini sotish va 
reklama qilish va boshqalar kabi keng ko‘lamli faoliyat turlarini o‘z ichiga oladi. 

Klasterlarni tuzishdan asosiy maqsad, DX va ATY faoliyati samaradorligi va raqobatbardoshligini oshirish, 
mahsulot sifatini yaxshilash va ishlab chiqarish tannarxini kamaytirishdir. Klaster doirasida xo‘jalik yurituvchi 
subyektlar tajriba, resurslar, texnologiyalar va axborot almashadi, shuningdek, umumiy maqsad – ishlab chiqa-
rish sharoitlarini yaxshilash va qishloq xo‘jaligi korxonalari uchun sifatli xizmatlar ko‘rsatish yo‘lida hamkorlik 
qiladi. 

“Tomorqa xizmatlari klasteri” ma’lum bir mamlakat yoki mintaqadagi qishloq xo‘jaligi sohasining ehtiyojlari 
va xususiyatlariga qarab mahalliydan mintaqaviy yoki milliy miqyosda turli darajalarda tashkil etilishi mumkin.

Klaster oldida qo‘yilgan maqsaddan kelib chiqqan holda “Tomorqa xizmatlari klasteri” quyidagi vazifalarni 
bajaradi (2-jadval):

2-jadval: Qashqadaryo viloyatida tashkil etilayotgan “Tomorqa xizmatlari klasteri” vazifalari3

№ Klaster vazifalari Mazmuni 

1 Ishlab chiqarish 
samaradorligini oshirish

tuproqqa ishlov berishni mexanizasiyalash, urug‘lik va o‘g‘itlar yetkazib berish, 
sug‘orish va o‘simliklarni himoya qilish kabi turli xizmatlarni ko‘rsatishi mumkin. Bu 
qishloq xo‘jaligi mahsulotlarining mahsuldorligi va sifatini oshirishga xizmat qilmoqda.

2 Resurslarga ega bo‘lish 
imkoniyatini oshirish

urug‘lik, o‘g‘it, pestitsidlar, yoqilg‘i va boshqa shu kabi zarur resurslarni arzon va 
sifatli yetkazib berishni ta’minlashda klaster turli yetkazib beruvchilar va resurslarni 
taqsimlovichlar bilan hamkorlik qilishi mumkin.

3 Texnik ta’minot va 
maslahat berish

klasteri DX va ATYga yerga ishlov berishning maqbul usullarini tanlash, resurslar 
samaradorligini oshirish, zararkunandalar va kasalliklarga qarshi kurashish hamda 
boshqa muammo va qiyinchiliklarni yengishda yordam berish uchun texnik yordam va 
maslahatlar berishi mumkin.

4 Birgalikdagi xaridlar va 
o‘zaro integrasiya

klaster DX va ATYlarini urug‘lik, o‘g‘it va uskunalar kabi resurslarni birgalikda sotib olish 
uchun birlashtirishi mumkin. Bu esa chegirmalarni olish, shuningdek, ishlab chiqarish 
xarajatlarini kamaytirish imkonini beradi.

5 Rag‘batlantirish va 
marketing

klaster dehqon va tomorqa yer egalariga ishlab chiqargan mahsulotlarini 
tijoratlashtirishda yordam berishi mumkin. Bu bozorlarni qidirish, marketing va reklama 
tadbirlarini o‘tkazish, ko‘rgazma va yarmarkalar tashkil etish va potensial xaridorlar 
bilan aloqalarni qo‘llab-quvvatlashni o‘z ichiga oladi.

“Tomorqa xizmatlari klasteri” tuzilmasi qishloq xo‘jaligini rivojlantirishni qo‘llab-quvvatlash va xizmatlar 
ko‘rsatishga qaratilgan turli elementlarni o‘z ichiga oladi. Dehqon va tomorqa yer egalariga xizmat ko‘rsatish 
klasterini yaratish va rivojlantirish davlat, tadbirkorlik hamjamiyatlari, ta’lim va ilmiy-tadqiqot muassasalari 
tomonidan muvofiqlashtirilgan harakatlarni talab qiladi. Shu bilan birga shuni ta’kidlab o‘tish lozimki, klasterning 
tuzilishi moslashuvchan bo‘lishi va har bir hududning o‘ziga xos xususiyatlari hamda ishlab chiqarish faoliyati-
ning ixtisoslashuvini hisobga oladi (1-rasm). 

3 Muallif tomonidan tuzilgan.

  -Ichki muhit                                                                           -Tashqi muhit 

 

 

O’zbekiston Respublikasi Fermer, dehqon xo’jaliklari va tomorqa yer egalari Kengashi  
Qashqadaryo viloyat Fermer, dehqon xo’jaliklari va tomorqa yer egalari Kengashi  

“Tomorqa 
xizmati” 
klasteri 

Marketing, reklama 
va logistika xizmati 

Texnik ta’mirlash 
(servis) xizmati 

Axborot 
konsalting xizmati 

Moddiy-texnik 
ta’minot xizmati 

Biznes-inkubаtorlаr 
vа аkselerаtorlаr 

 

Elektron savdo-
xarid platformasi 

(market place) 

Boshqaruv va 
muvofiqlashtiruvchi 

markaz 

Ilmiy-innovatsion 
xizmat ko’rsatish 

Oliy ta’lim muassasalari 
va ilmiy tadqiqot 

institutlari (ilmiy-tadqiqot 
markazlari va 

laboratoriyalari, 
innovatsion korxonalar 

Marketing tuzilmalari, 
reklama kompaniyalari 

va agentliklari, konsalting 
tuzilmalari, turistik,  

madaniy dam olish va 
etnografik xizmat 

ko’rsatish 

Tarqatish va 
mahsulotlarni yig’ib 
olish bo’yicha mobil 

xizmatlar 

Yetkazib beruvchilar 

 (qishloq xo’jaligi, xom-ashyo resurslari, 
elaktr-energiya, qurilish materiallari, 

o’g’itlar, transport va qurilish xizmatlari 

 

Mahsulot va xizmatlar iste’molchilari  

ulgurji va chakana xaridorlar, qishloq 
xo’jaligi bozorlari, maktablar, bog’chalar 

va hokazo  

 

1-rasm: Tomorqa xizmati klasterining tashkiliy tuzilmasi4

Demak, “Tomorqa xizmati” klasterining ichki muhitini tashkil qiluvchi mezonlariga boshqaruv va muvo- 
fiqlashtiruvchi markazning muvaffaqiyatli tuzilgan tarkibi muhim ril o‘ynaydi:

● elektron savdo-xarid platformasi (market place);

● moddiy-texnik ta’minot xizmati;

● marketing, reklama va logistika xizmati;

● tarqatish va mahsulotlarni yig‘ib olish bo‘yicha mobil xizmatlar;

● texnik ta’mirlash (servis) xizmati;

● axborot konsalting xizmati;

● biznes-inkubatorlar va akseleratorlar.

Ilmiy-innovatsion xizmat ko‘rsatish, marketing tuzilmalari, Mahsulot va xizmatlar iste’molchilari, moli-
yaviy-investitsion struktura va ta’lim tuzilmalari kabilar tashqi muhitning tarkibiy tuzilmasini tashkil etadi. 

X U L O S A  V A  T A K L I F L A R
Umuman olganda, hozirgi sharoitda tomorqachilikni barqaror rivojlantirish strategiyasi agrar sektorda 

an’anaviy-zamonaviy dehqonchilik yakdilligining eng ma’qul tajribalari bilan ilmiy-tadqiqot ishlarining eng 
zamonaviy natijalarini o‘zida aks ettiruvchi tizim sifatida namoyon bo‘lishi lozim. Dehqonchilik mahsulotlari 
asosan, dehqon xo‘jaliklari va aholining tomorqa yerlarida yetishtirilishini hisobga olsak, ularda hosildorlik dara-
jasini oshiruvchi ko‘plab amaliy tadbirlarni kuchaytirish talab etiladi. Bu boradagi tashkiliy mexanizmlardan yana 
biri agrar sektorda zamonaviy texnika va texnologik uskunalar ta’minoti hisoblanadi. Yer bonitetini oshirish 
uchun ishlov berishda, urug‘ni beshikast ekishda, sug‘orishda, kimyoviy himoyalashda va tayyor mahsulotni 
yig‘ib olishda ixcham qulay bo‘lgan agrotexnologik vositalar ta’minoti, ulardan samarali foydalana olish amali-
yoti rentabyellikning keskin o‘zgarishiga sabab bo‘ladi.

4 Tadqiqotlar asosida muallif tomonidan ishlab chiqilgan

O‘zbekiston Respublikasi dehqon va tomorqa xo‘jaliklarida oziq-ovqat mahsulotlarini ishlab chiqarishni 
intensiv va ekstensiv jihatdan yanada takomillashtirish, o‘sish dinamikasini jadallashtirish, mukammal iqtisodiy 
samaradorlikka erishishda qishloq xo‘jaligi rivojlangan mamlakatlarning ayrim tajribalarini joriy etish yaxshi 
samara beradi. 

Birinchidan, AQSH tajribasi hisoblangan klasterlash tizimini dehqon xo‘jaliklari va tomorqa yer egalari faoli-
yatida kengaytirish lozim. Chunki, dehqon va tomorqa xo‘jaliklarida mahsulot yetishtirish imkoniyatlari keng. 
Ikkinchidan, Kanadaning shimoliy qismida va Arktika hududlarida istiqomat qiluvchi aholini oziq-ovqat mahsu-
lotlari bilan ta’minlashni qo‘llab-quvvatlash borasidagi tajribasini respublikamizning uzoq va chekka hududlarida 
qo‘llash mumkin, ya’ni qishloq xo‘jaligida infratuzilmani rivojlantirish lozim. Uchinchidan, Germaniya dehqon 
xo‘jaliklarida an’anaviy ishlab chiqarish usulidan organik usulga o‘tish davrida O‘zbekistonda eko-korxonalar 
tashkil etish va eko-korxonalarga maxsus mukofot (subsidiya) berish tajribasini joriy etish lozim.

Foydalanilgan adabiyotlar ro‘yxati:
1. O‘zbekiston Respublikasi Vazirlar Mahkamasining “Aholi tomorqalaridan foydalanish samaradorligini oshirishning 

qo‘shimcha chora-tadbirlari to‘g‘risida”gi PQ–3680-son Qarori. 30.06.2020.
2. Qashqadaryo viloyati “Fermer, dehqon xo‘jaliklari va tomorqa yer egalari Kengashi” ma’lumotlari.
3. O‘zbekiston Respublikasi Prezidentining “Aholi tomorqalaridan foydalanish samaradorligini oshirishning qo‘shimcha 

chora-tadbirlari to‘g‘risida”gi PQ–4767-son Qarori 30.06.2020.
4. O‘zbekiston Respublikasi Prezidentining “Tomorqadan foydalanish samaradorligini oshirish, shuningdek, aholining 

tadbirkorlik tashabbuslarini moliyaviy qo‘llab-quvvatlash bo‘yicha qo‘shimcha chora-tadbirlar to‘g‘risida”gi PQ–54-son 
Qarori 16.12.2021.

5. Xamrayeva, S. (2022). Dehqonchilik tarmog‘ini innovatsion rivojlantirish istiqbollari // Economics and Innovative Tech-
nologies, 10(5), 194–203.

6. Toxirovna, S. G. (2023). Raqamli iqtisodiyot sharoitida aholiga maishiy xizmat ko‘rsatish tarmog‘i faoliyatining samara-
dorligini oshirish // Gospodarka i Innowacje., 313–319.

7. Ochilova, N. A. (2023). Farming Management and their Economic Efficiency // Innovation in the Modern Education 
System, 3(28), 177–184.

8. Akramovna, O. N. (2022, October). Scientific on Increasing the Efficiency of Crop Production on Farms and People’s 
Homesteads Recommendation Analysis // In “Online-Conferences” Platform (pp. 300–303).

